KISA KAP PASE SI MEDIKÈD PA PEYE POU PRESKRIPSYON MWEN AN?
Eske yap ekri mwen si yo pa apwouve preskripsyon mwen an?
Wi.  Famasyen ou an dwe ba ou yon nòt ekri.  Nòt la ap gen ladan’l yon feyè, epi famasyen an ap oswa ekri rezon ki fè ke yo pa apwouve preskripsyon an sou feyè a, osinon li ap ba ou yon papye ke li enprime nan òdinatè a, papye sa tou ap di rezon ki fè yo pa apwouve ou.

Si rezon ki fè yo pa kouvri medikaman se “mank pèmisyon anvan” (lack of prior authorization) kisa pou mwen fè?
Ou dwe kontakte biwo doktè’w la paske se doktè’w la sèlman (osinon lòt doktè ki travay ansanm ak li) ki kapab mande pèmisyon.  Si doktè’w la pa konnen ki nimewo pou li rele pou li kapab jwenn aprobasyon pou preskripsyon’w lan, li kapab rele Ombudsman Project nan nimewo gratis sa a 1/866-490-1901. 
Kisa pèmisyon anvan “prior authorization” ye e poukisa kèk medikaman bezwen li?

Pèmisyon anvan (Prior authorization) vle di ke Medikèd osinon Medikèd HMO ou an dwe apwouve peman pou medikaman ou anvan ke ou jwenn li.  Genyen yon seri de kalite medikaman ki bezwen pèmisyon anvan; si ou te deja resevwa kat (4) nan kalite medikaman sa yo nan menm mwa, osinon si preskripsyon an pa nan lis medikaman ke yo bay preferans (PDL).  Epi tou, genyen yon ti lis medikaman ke yo rele medikaman potokol (protocol drugs) ki mande pèmisyon anvan paske Ajans Medikèd dekouvri ke yo sijè a fè move itilizasyon de medikaman sa yo osinon abize yo.
Eske gen kèk medikaman ke yo kapab pa apwouve paske manke pèmisyon anvan?

Wi.  Medikaman sa yo ke yo site la yo pa bezwen pèmisyon anvan e yo pa dwe pa apwouve yo pou rezon sila.  Medikaman sa yo se:  Medikaman ki pa genyen yon non Komèsyal, medikaman ke yo itilize pou trete moun ki gen de gwo pwoblèm mantal ak moun ki gen viris SIDA.

Kisa mwen dwe fè si yo pa kouvri preskripsyon an paske li gen yon medikaman ki pa genyen yon non komèsyal ladan’l men mwen bezwen yon mak medikaman pou rezon medikal?

Doktè’w la dwe ranpli yon fòm ke yo rele “Request for Multi-Source Brand Drug”, ke li kapab jwenn sou entènèt nan www.fdhc.state.fl.us/medicaid, chwazi “Pharmacy Services” apre “Current Information” epi apre “Request for Multi-Source Brand Drug Form”.

E si doktè a di ke li paka jwenn pèmisyon anvan; osinon li pa kapab jwenn medikaman akòz yon lòt rezon epi si famasyen an pa kapab ranje pwoblèm nan?

Ou dwe kontakte Ombudsman nan nimewo gratis la 1/866-490-1901; voye yon faks nan nimewo sa a 1/866-490-1902; osinon pa imel nan FloridaOmbudsman@acs-inc.com.
Kisa Ombudsman nan ye?

Medikèd genyen yon nouvo biwo ki rele “Ombudsman Project” ki ede ranje pwoblèm nan peye preskripsyon.  Lè ou rele ombudsman, moun kap travay yo gen dwa paka pale ak ou touswit.  Ou ka oblije kite yon mesaj ki genyen enfòmasyon sa yo nan telefòn la:  (1) non ou; (2) dat nesans ou; (3) nimewo Medikèd ou; (4) nimewo telefòn ou; (5) non preskripsyon an; (6) non ak nimewo telefòn famasi ak doktè ki ba ou preskripsyon an; (7) rezon ki fè yo pa kouvri li; epi (8) lè ke yo kapab rele ou.  Si ou se yon HMO, Ombudsman ap ba ou yon nimewo pou ou rele.  Oswa Ombudsman Pwojè a osinon HMO ou an dwe retounen apèl ou a nan twa (3) jou.
E si Ombudsman pa ranje pwoblèm nan?

Si ou bay Ombudsman biwo a tout enfòmasyon ke li te mande yo, epi li pa ta kapab osinon li pa ta ranje pwoblèm nan oubyen retounen apèl ou yo, ou kapab mande yon jijman ki jis (fair hearing).  Ou bezwen itilize fòm ki nan feyè ke famasyen an te ba’w la epi swiv tout enstriksyon yo ki sou feyè a. 
Si yo pat apwouve preskripsyon ou an akòz de mank “pèmisyon anvan”, ou kapab mande yon jijman jis sèlman si ou, oswa: (1) tache papye ki montre kote ke doktè ou a osinon moun ki travay ak li yo te eseye jwenn pèmisyon anvan; osinon eksplike poukisa ou panse ke preskripsyon ou an pa bezwen pèmisyon anvan.  Pa ekzanp si Medikèd di ke pèmisyon anvan nesesè paske ou genyen plis pase kat kalite preskripsyon ki mande pèmisyon anvan pou mwa a, epi si ou te resevwa sèlman de (2) nan kalite medikaman sa yo pou mwa sa a.
Kilè yo pa bay yon jijman ki jis?

Yo pap bay yon jijman ki jis si:  (1) preskripsyon ou an bezwen pèmisyon anvan epi si ou pa kontakte doktè ou; osinon (2) doktè a pa eseye jwenn pèmisyon anvan; osinon (3) Si ou pa bay Ombudsman o mwen twa (3) jou pou li ranje pwoblèm nan; osinon (4) rezon ki fè yo pa apwouve ou se paske ou te vini ranplase preskripsyon an twò bonè epi ou dakò ak rezon sa a; osinon (5) preskripsyon an gen yon pwoblèm ke se doktè’w la sèlman ki kapab ranje li, e doktè’w la refize ranje li; osinon (6) ou se yon HMO, famasi kote ou ale a pa fè pati de HMO.
Kilè mwen kapab genyen twa (3) jou provizyon nan preskripsyon mwen an si famasyen an di mwen ke Medikèd pap peye?

Ou sipoze jwenn touswit yon 3 jou provizyon nan famasi a si:  (1) preskripsyon’w la se pou ranplasman menm preskripsyon ke Medikèd (osinon HMO ou) te peye mwa pase a; osinon (2) famasyen an panse ke si yo pran reta pou yo ba ou medikaman an, sa kapab koze de gwo domaj a sante ou, osinon kapab menm lakòz ke ou entène ou byen ou ale swiv tretman nan sal ijans; osinon (3) ou genyen yon maladi ki kapab kontamine lòt moun.
Kilè yo pa bay 3 jou provizyon nan ranplasman medikaman yo?

Ou pa kapab genyen 3 jou provizyon si yo pa apwouve ou akòz:  (1) si ou deja genyen medikaman an, osinon ou toujou gen kèk ki rete nan dènye preskripsyon an (pa ekzanp si ou fè demand ranplasman medikaman yo twò bonè osinon preskripsyon an te deja ranplase pa yon lòt famasi); (2) ou anwole nan yon HMO epi famasi a pa fè pati de rezo HMO sa a; (3) preskripsyon’w la gen dwa se yon danje pou sante’w si ou pran li ak lòt medikaman ou yo; osinon (4) ou pa gen Medikèd ( a mwens ke ou genyen prèv kote travayè Depatman Timoun ak Fanmi (DCF) montre ke ou elijib pou Medikèd). 
Eske mwen kapab kenbe ranplasman medikaman ki te kouvri yo apre ke 3 jou provizyon an fini?

Wi.  Yo kapab kontinye kouvri ranplasman medikaman pandan tout tan desizyon jijman’w la, si ou tcheke bwat ki di ke ou vle yo kontinye kouvri medikaman an lè ou ap ranpli demand jijman an, epi si ou mande jijman nan di (10) jou ke ou resevwa lèt la.  Nan ka sa a, ou dwe fakse demand jijman an bay Ombudsman tou nan nimewo gratis la 1/866-490-1902.
Kilè ke mwen dwe kontakte sèvis legal osinon Èd legal pou asistans?

Ou dwe kontakte yon sèvis legal ki nan lokalite ou osinon biwo èd legal si ou toujou genyen pwoblèm pou Medikèd kouvri preskripsyon’w la apre ke ou kontakte Ombudsman.
Feyè sa a te prepare pa Florida Sèvis Legal a travè fon ke yo jwenn nan men Fondasyon Bawo Avoka Floride ak yon zèv pou ledikasyon ke Eli Lilly e konpayi fè yo.
